Dechrau awdl brith ddigri’ neu hanes dadlyddiaeth fu rhwng y gwŷr a’r gwragedd ynghylch yr haidd, y gwŷr a fynnai ei wneuthur yn gwrw a’r gwragedd a fynnai ei wneuthur o yn fara, yr hon ddadl a gynhaliwyd yn y Bala, Mehefin 23, 1758.

Y Cymry mwyna’, clywch hanes cymanfa

Fel y bu yn y Bala rhwng pobol heb olud;

Fe fu yno gryn dwrw a helynt ry arw

A gweiddi “Hiwchw” ond oedden’ yn colli eu iechyd,
A hyn o amryfusedd a ddechreuodd y gwragedd

Am fod y gwŷr yn cyrredd gormod o’r cwrw.

Gan yr ustus Holant codason’ warant

Gan alw ar lawer deucant, “Rhedwch hyd acw”,

A bu siarad [



]

Ni fu mo’r fath ryfel oddi yma i Rufen,

A’r gwragedd yn brysur a ddechreuodd y frwydyr,

Trwy boen a llafur y buon’ yn llefen,

A ffio twrneiod na hidien’ mewn anghlod

Ond yr un fath â’r pigod yn agor eu pige,

A chownslers parablus i siarad â’r ustus

Yn eu gowne costus a fedre bob castie.

A’r gwŷr a rybuddiwyd ddyfod yno mewn munud,
Os oedd neb yn dihengyd nid oedd hwnnw ond angall,
A’u rhoddi nhw o’r neilltu i gael o’r cwest farnu

A’r gwragedd oedd yn taeru ac yn sefyll tu arall.
Y farn a ddeclaried o flaen yr ustusied,
A’r gwragedd yn baeled yn estyn eu beilïe,
A phob un ohonyn’ yn dechre codi eu gwrychyn,
Ac fel hyn mewn dychryn roedd y cwyn yn dechre:
“F’Arglwydd ustus cadarn, yr ydyn ni yn ceisio unionfarn,
Mae’r gwŷr yn dafarn heb wneud dim ond yfed,
Meddwi mor ddibris a chalyn eu ladis

[




],

A’n gado ninne i aros y rhan fwya’ o’r wythnos

Y bydd llawer honos dda ond ei hunan;
Os eir i geisio’r penffyst rhoiff ynte lond clust,

Ni waeth ganddo gebyst na dyfod fyth i’w gaban,
Ond yn y tafarne yn canu efo’r tanne

Fel y gog ar y brige tra bo na chwrw na bragod:
Weithie yn ymddadlu ac yno mynd i gysgu,
Oni haedden’ eu dyrnu lawer darn diwrnod?

A gwragedd tafarne â gwên ar eu gene

Yr un ffordd â nhwythe, o ran fe fedren’ wenheithio,
Â llygad main gwamal pan welan’ ddyn meddal

Yn chwerthin ac yn titial, “A fynnwch chwi beint eto?”,

Ac yno tua Duwllun ymron meirw o newyn

Fe fyddan’ ar derfyn os bydd arian yn darfod,
Ac yn edrych yn ffiedd yn wynebe’r gwragedd—
Pe gwelech chwi mor wenithedd yr aent i’w nythod,
A’r plant lawer diwrnod heb na bwyd na diod

Ond ymofyn am gerdod i dŷ lle bo gwrda.
Os rhynga fodd eich mawredd, bawb o’r pen bonedd,
Mi fynnwn lai oferedd ac a wnawn yr haidd yn fara.
Petai’r byd yn gyfan o’r dydd heddiw allan,

Heb na chwrw na sucan, bydde gan lawer well sieced,

Ac yn niwedd y cwestiwn ni waeth petai yn Annwn

Y neb a ddyfeisiodd y ffasiwn sbigod a ffowsed”.
Ac felly’r oedd y carsiwn yn dwedyd yr acsiwn,
Y… 

Dechre owdl brith ddigri neu hanes Dadlyddiaeth fu rhwng y Gwyr ar gwragedd ynghylch yr haidd, y Gwyr a fynau ei wneuthur yn Gwrw ar gwragedd a fynau ei wneuthur on fara yr hon ddadl a gynhaliwyd yn y Bala mehefin. 23  1758.

Y Cymru mwyna Clowch hanes Cymmanfa

Fel y bu yn y Bala rhwng pobl heb olud,

Fe fu yno Grŷn Dwrw a helynt ru arw,

A gweiddi hiwchw ond oedden yn Colli ei hiechyd

A hyn o amryfusedd a ddechreuodd y gwragedd,

Am fod y Gwyr yn Cyredd Gormod or Cwrw,

Gan r ustus holant Codason warant,

Gan alw ar lawer Daucant rhedwch hyd accw

A Bu siarad [



]

Ni fu mor fath Ryfel oddiyma i Rufen,

Ar gwragedd yn brysur a ddechreuodd y frwydur

Trwy boen a llafut y buon yn llefen,

A ffio Twrneiod na hidien mewn anglod,

Ond yr un fath ar pigod yn egor ei pige,

A chownslers parablus i siarad ar ustus,

Yn ei gowne Costys a fedre bob Castie’

Ar Gwŷr a rybyddiwyd ddyfod yno mewn munud

Os oedd neb yn Diengyd nid oedd hwnnw ond angall

Ai rhoddi nhw or nailldu i Gael or cwest farnu

Ar gwragedd oedd yn teuru ag yn Sefyll Tu arall

Y farn a ddeclaried o flaen yr ustusied,

Ar Gwragedd yn baeled yn ystyn ei beilie

A phob un o honyn yn Dechreu Codi ei Gwrychyn

Ag fel hyn mewn Dychryn roedd y Cwyn yn Dechre

F Arglwydd usutus Cadarn yr ydyn i’n Ceisio unionfarn

mae r Gwyr yn Dafarn heb wneud Dim ond yfad

Meddwi mor ddibris a chalyn ei ladis,

An Gado ninau i aros y rhan fwya or wythnos

Y Bydd llawer honos dda ond ei hunan

os eir i Geisio r penffyst rhoiff ynte lon Clust,

Ni waith Ganddo Gebyst na Dowad fwth yw Gaban

Ond yn y Tafarne yn Canu efo’r Tanne,

Fel y Gôg ar y brige Tra bo na chwrw na bragod

Weithie yn ymddadlu ag yno mynd i Gysgu

Oni heudden i dyrnu lawer Darn Diwrnod,

A Gwragedd Tafarde a Gwên ar ei Gene,

Yr un ffordd a nhwythe o ran fe fedren wenheithio

A llygad main gwamal pan welan ddyn meddal

Yn chwerthyn ag yn titial a fynwchi beint etto,

Ag yno Ty a duwllyn ymron meirw o newyn,

Fe fyddan ar Derfyn os bydd arian yn Darfod

Ac yn edrych yn ffiedd yn wynebe r gwragedd

Py Gwelech i mor wenithedd yr aent yw nythod

Ar plant lawer Diwrnod heb na bwyd na Diod,

Ond y mofyn am Gerdod i Dŷ lle bo Gwrda,

os rhynga fodd eich mawredd bawb or pen bonedd

Mi fynwn lai oferedd ag a wnawn yr haidd yn fara

Py dae’r Byd yn Gyfan or Dydd heddiw allan,

Heb na chwrw na Succan bydde gan lawer well siecced,

Ag yn niwedd y Cwestiwn ni waeth py Dae yn anwn,

Y neb a ddyfeisiodd y ffasiwn sbigod a phowsed

Ag felly r oedd y Carsiwn ’n dweudyd yr acsiwn

Y… 
Y testun

